
ABSTRAK 

Peranan kokurikulum dalam bidang pendidikan mencakupi pelbagai aspek kepada 
pelajar seperti memupuk integrasi nasional dalam kalangan pelajar berbilang kaum, 
membantu perkembangan hidup masyarakat dan pembentukan sahsiah pelajar itu 
sendiri. Sehubungan dengan itu, pengkaji telah menjalankan kajian mengenai 
hubungan antara kemahiran interpersonal dan intra persona I terhadap penglibatan 
pelajar menengah dalam kegiatan kokurikulum. Tujuan kajian ini adalah untuk 
mengenal pasti jika terdapat perbezaan yang signifikan penglibatan pelajar menengah 
dalam kegiatan kokurikulum berdasarkan jantina dan juga mengkaji korelasi motivasi 
intrinsik dengan kemahiran intra personal dan motivasi ekstrinsik dengan kemahiran 
interpersonal. Kajian ini dijalankan di tiga buah sekolah menengah sekitar Daerah 
Sempoma dan menggunakan sampel kajian seramai 300 orang pelajar. Rekabentuk 
kajian adalah menggunakan kaedah deskriptif dan kaedah inferensi melalui instrurnen 
kajian berbentuk seal selidik. Data-data yang dikumpul telah dianalisis menggunakan 
Statistical Package Far Sasial Science (SPSS) far windaws version 16.0 untuk mencari 
kekerapan, peratus, min dan analisis ujian-t serta ujian korelasi pearson. 
Kebolehpercayaan seal selidik diuji dengan nilai Cranbach's Alpha di mana nilai 
keseluruhan ialah 0.937. Dapatan yang diperolehi menunjukkan tidak terdapat 
perbezaan yang signifikan kemahiran interpersonal dan intrapersonal terhadap 
penglibatan pelajar menengah dalam kegiatan kokurikulum berdasarkan jantina. Nilai t 
bagi hipotesiS null ialah -.526 dan signifikan pada .181, rnanakala nilai t bagi hipotesis 
nul 2 ialah -.053 dan signifikan pada .245. Oleh itu, hipotesis nul 1 dan 2 diterima. 
Namun begitu, terdapat hubungan yang signifikan antara kemah iran interpersonal dan 
intra personal terhadap penglibatan pelajar menengah dalam kegiatan kokurikulum 
masing-masing dengan motivasi ekstrinsik dan motivasi intrinsik. Nilai r bagi hipotesis 
3 ialah 0.166 dan signifikan pada 0.04, nilai r bagi hipotesis 4 ialah 0.741 dan 
signifikan pada 0.00 manakala nilai r bagi hipotesis 5 ialah 0.329 dan signifikan pacta 
0.00. Oleh itu, hipotesis nul 3, 4 dan 5 ditolak. Beberapa cadangan telah dibuat untuk 
mengetahui lebih lanjut berkenaan dengan faktor-faktor yang menghalang penglibatan 
pelajar menengah dalam kegiatan kokurikulum seperti Pengurusan Unit Kokurikulum, 
pencapaian akademik pelajar, kemah iran generik dan komitmen guru. Hasil kajian ini 
harap dapat dijadikan panduan kepada Kementerian Pendidikan Malaysia bagi 
mengatasi masalah penglibatan pelajar menengah dalam kegiatan kokurikulum yang 
sedang berlaku pada masa kini. 

ABSTRACT 

RELATIONSHIP BETWEEN INTERPERSONAL AND INTRAPERSONAL SKILLS 
OF SECONDARY SCHOOL STUDENTS' PARTICIPATION IN CO-CURRICULAR 

ACTIVITIES 

The role of curriculum in education field to the students cover various aspects such as 
fostering national integration among students of all races, helping the development of 
society and the fonnation of students' character itself. Accordingly, researchers have 
conducted stuclies on the relationship between interpersonal and intrapersonal skills of 
secondary students' participation in co-curricular activities. The purpose of this study 
is to identify if there were significant differences involvement in co-curricular secondary 
students based on their gender and to stucly the correlation of intrinsic motivation and 
extrinsic motivation of intrapersonal skills and interpersonal skills respectively. The 
study was conducted in three secondary schools in the SemfXJrna district and using a 
sample of 300 students. The research design using descriptive and inferential methods 
through a questionnaire survey instrument. The data collected were analyzed using 
the Statistical Package For Social SCience (SPSS) version 16.0 for windows to find the 
frequency, percentage, mean and t-test analysis and Pearson correlation test 
Reliability of the questionnaire was tested with Cronbach ~ Alpha in which the total 
value is 0.937. The results showed no significant differences in interpersonal and 
intrapersonal skills of secondary students' participation in co-curricular activities based 
on gender. Tvalue for null hYfXJthesis 1 is -.526 and significant at .181, meanwhile t 
value for null hYfXJthesis 2 is -.053 and significant at .245. So, null hYfXJthesis 1 and 2 
were accepted. However, there is a significant relationship between interpersonal and 
intrapersonal skills of secondary students' participation in co-curricular activities each 
with extrinsic motivation and intrinsic motivation. R value for null hypothesis 3 is 0.166 
and significant at 0.04, r value for hypotheSiS 4 is 0.741 and signifICant at 0.00 and r 
value for null hypothesis 5 is 0.329 and signifICant at 0.00. So, null hypothesis 3, 4 and 
5 were accepted. Several proposals have been made to find out more about the factors 
that hinder the involvement of secondary students in co-curricular activities such as 
Management Unit Curriculum, academic achievement, generic skills and commitment 
of teachers. The results of this study hope to serve as a guide to the Ministry of 
Education to address the problem of secondary school students' participation in co
curricular activities that are happening right now. 

BABl 

PENDAHULUAN 

1.1 Pen gena Ian 

Kokurikulum merupakan unit yang penting dalam institusi sekolah kerana ia adalah 

kegiatan luar bilik darjah untuk pelajar mengembangkan bakat, minat, nilai, 

kepimpinan dan sosial. Pendapat ini disokong oleh Mohd Sofian et al, (2002) di mana 

kokurikulum adalah pelengkap bagi kurikulum kerana ia menyediakan pelbagai peluang 

kepada pelajar untuk menambah, mengukur dan mengamalkan kemahiran, 

pengetahuan dan nilai-nilai yang telah dipelajari di dalam bilik darjah. Menurut Ahmad 

et al., (2004), peranan kokurikulum mencakupi pelbagai aspek kepada pelajar seperti 

mernupuk integrasi nasional dalam kalangan pelajar berbilang kaum, membantu 

perkernbangan hidup masyarakat dan pembentukan sahsiah pelajar itu sendiri. Melalui 

kegiatan kokurikulum, pelajar sebenarnya mempelajari pelbagai kemahiran yang 

sangat berguna kepada mereka untuk diaplikasikan ke dalam bidang yang bakal 

mereka ceburi apabila mereka melanjutkan pelajaran ke peringkat yang lebih tinggi. 

Pendapat ini disokong oleh Nor Suhara (2010) di mana kandungan dalam Falsafah 

Pendidikan Kebangsaan menyatakan matlamat utama kegiatan kokurikulum adalah 

untuk menyeimbangkan pelajar dari segi perkembangan rohani, jasmani, intelek dan 

emosi, mengukuhkan perhubungan dan pergaulan dalam kalangan pelajar, membina 

dan meningkatkan minat, bakat, disiplin diri, kerjasama dan mewujudkan budaya 

sekolah yang sihat. 

UMS 

Penglibatan pelajar dalam kegiatan kokurikulum sangat dititikberatkan oleh 

Kementerian Pelajaran Malaysia (KPM) di mana pelajar wajib untuk menyertai kelab 

dan unit beruniform di sekolah. Malah kementerian telah mewujudkan dasar 1Murid 

lSukan di mana ia memupuk pelajar yang pasif untuk menyertai kegiatan kokurikulum 

tersebut. Menurut Yusnizam (2008) melalui Nor Suhara (2010), penglibatan pelajar 

dalam kegiatan kokurikulum menggalakkan perkembangan keseluruhan pelajar. 

Harapan KPM melalui penglibatan pelajar dalam aktiviti luar bilik darjah ini ialah untuk 

melahirkan generasi negara yang berilmu pengetahuan, memiliki jiwa dan peribadi 

unggul, bersemangat muhibah dan mampu menghadapi cabaran secara kolektif dan 

bersepadu. Pendapat ini disokong oleh Nor Suhara (2010) di mana kokurikulum ini 

memberi kesan positif kepada pelajar seperti membentuk keupayaan diri, memberi 

aspirasi pendidikan dan mengurangkan masalah keciciran kerana semua pelajar 

dilibatkan ke dalam kegiatan sihat ini. 

Namun begitu, penglibatan pelajar dalam kegiatan ini masih kurang disebabkan 

oleh faktor-faktor tertentu yang menghalang mereka untuk menyertai kegiatan 

kokurikulum di sekolah. Menurut Crawford (1987) melalui Mohd Jaflus (2008), faktor 

yang menghalang penglibatan pelajar ialah faktor interpersonal dan intra personal. 

Faktor interpersonal melibatkan interaksi antara individu seperti pelajar sukar untuk 

membina hubungan dengan rakan semasa kegiatan kokurikulum dijalankan di sekolah. 

Faktor i ntra persona I pula melibatkan keadaan psikologi pelajar yang menghalang 

mereka daripada melibatkan diri dalam kegiatan kokurikulum seperti tekanan, 

kebimbangan, budaya, sikap, keagamaan, kemampuan dan kemahiran din mereka. 

Menurut Chin et at, (2005), kokurikulum banyak memberi manfaat kepada pelajar 

kerana ia merupakan saluran yang menggalakkan perkembangan bakat dan sifat 

kreativiti pelajar yang mana ia melibatkan kemahiran intrapersonal. Nor Suhara (2010) 

pula menyatakan bahawa fungsi kokurikulum ialah untuk membina kemahiran 

bersosial dan memperkukuhkan interaksi antara murid di mana ia melibatkan 

kemahiran interpersonal pelajar. Hal ini disokong oleh Hanisah (2006) di mana beliau 

menyatakan bahawa kepentingan kegiatan kokurikulum dalam kemah iran interpersonal 

dan intrapersonal ialah menyediakan pelajar ke alam pekerjaan, memberi khidmat 

kepada orang lain dan mempertingkatkan moral mereka. Pengalarnan yang diperolehi 

daripada kegiatan sebegini menyediakan pelajar untuk melangkah dari alam 

persekolahan kepada kehidupan masyarakat yang memberi faedah kepada mereka 

apabila dewasa kelak. 

1.2 Latar Belakang Masalah 

Kemahiran interpersonal dan intrapersonal menjadi asas kepada matlamat utama 

kokurikulum dijalankan. Hal ini kerana kernahiran interpersonal melibatkan kemahiran 

luaran seseorang pelajar itu seperti kemahiran komunikasi, bersosial dan kepimpinan 

sama ada dengan rakan sebaya atau pun guru-guru. Manakala kernahiran 

intra personal pula melibatkan keadaan psikologi pelajar yang menghalang mereka 

daripada terlibat dengan kegiatan kokurikulum seperti kebimbangan, tekanan, sikap 

dan kernahiran yang dipunyai dalam diri mereka. 

Motivasi intrinsik ber1<ait rapat dengan kemahiran interpersonal yang mana 

melibatkan aspek sikap, kemahiran, minat, kecergasan dan keseronokan. Manakala 

kemahiran interpersonal pula berkait rapat dengan motivasi ekstrinsik yang melibatkan 

aspek populariti, mobiliti sosial, kepujian, dorongan dan ganjaran. Kajian Azizan (2007) 

menyatakan pelajar sekarang memerlukan hadiah atau ganjaran untuk melibatkan diri 

dalam aktiviti fizikal. Hal ini mengakibatkan keseronokan melakukan aktiviti ini akan 

hilang kerana mereka terpaksa bersaing untuk merebut ganjaran. Apabila keseronokan 

hilang, maka mereka akan menjadi tidak berminat untuk meneruskan penglibatan 

mereka dalam aktiviti ini. Keseronokan merupakan salah satu motivasi intrinsik yang 

diperlukan dalam menyertai kegiatan kokurikulum, manakala ganjaran atau hadiah 

pula termasuk dalam motivasi ekstrinsik. Menurut Harter (1982) melalui Mohad Anizu 

dan Siti Salwa (2009), motivasi intrinsik adalah penggerak dalam diri seseorang untuk 

melakukan aktiviti bagi kepentingan dan ganjaran diri sendiri. Motivasi ini 

mempengaruhi pelajar dalam menyertai kegiatan kokurikulum kerana mereka perlu 

tahu kepentingan dan faedah yang mereka akan dapat melalui penglibatan mereka. 

Menurut Mohd Jaflus (2008), ramai dalam kalangan pelajar tidak hadir semasa 

kegiatan kokurikulum dijalankan kerana mereka lebih mementingkan kurikulum 

berbanding kegiatan kokurikulum. Menurut Mustafa Kamal (2000), ibu bapa kurang 

mendorong anak-anak mereka dalam kegiatan kokurikulum malah terdapat sekolah 

yang tidak memberi kemudahan atau peralatan yang mencukupi untuk melakukan 

aktiviti sukan. 100 bapa dan pihak sekolah perlu sedar kepentingan kegiatan 

kokurikulum ini kerana ia adalah medium untuk pelajar mempelajari pelbagai 

pengetahuan dan pengalaman berkenaan kemampuan diri mereka. Hal ini disokong 

oleh Maizah (2001) di mana beliau menyatakan kegiatan kokurikulum ini mampu 

membentuk sahsiah diri pelajar seperti menghormati orang lain dan semangat 

berpasukan dengan rakan sekumpulan. Chin et al, (2005) juga menyatakan 

kokurikulum merupakan saluran yang menggalakkan perkembangan bakat dan sifat 

kreativiti pelajar. 

Penglibatan pelajar dalam kegiatan kokurikulum amat penting kerana KPM telah 

menyediakan pel baga i aktiviti sukan dan program yang membina untuk menghasilkan 

pelajar yang berketrampilan. Pendapat ini disokong oleh Che Aliz (2002) iaitu KPM 

telah rnengeluarkan dana yang cukup besar sebagai usaha untuk melahirkan pelajar 

yang seimbang dan segi intelek, sosial, rohani dan jasmani melalui kegiatan 

kokurikulum. Pelbagai kemahiran yang mereka boleh pelajari melalui kegiatan 

kokurikulum ini seperti kemahiran interpersonal yang merangkumi kemahiran 

komunikasi, kepimpinan dan kerja berpasukan. Selain itu, pelajar juga boleh 

menangani kemah iran intra personal yang terdapat di dalam diri pelajar seperti 

ketrampilan diri. 

Menurut pandangan Sharifah Mariam (2007), pelajar boleh membantu antara 

satu sama lain menerusi kegiatan kokurikulum dan mereka boleh bergaul dalam 

pelbagai lapisan bangsa. Hal ini mewujudkan semangat berpasukan dalam kalangan 

pelajar melalui pembahagian tugas dan menyiapkan tugasan dengan lebih cepat di 

samping dapat memupuk semangat perpaduan di kalangan pelajar berbilang bangsa. 

Pendapat ini disokong melalui kajian Anizah (2002) bahawa penglibatan pelajar dalam 

kegiatan kokutikulum mampu menjana semangat berpasukan. Pelajar perlu 

didedahkan dengan lebih lanjut mengenai faedah melibatkan diri dalam kegiatan 

kokurikulum kerana kebanyakan pelajar tidak menyedari kepentingan kegiatan sihat 

ini. Mereka beranggapan bahawa kegiatan ini tidak penting dan membuang masa 

sebaliknya mereka lebih memfokuskan kepada akademik sahaja. Pendapat ini disokong 

oleh Adnan (1990) melalui Mohd Jaflus (2008) di mana pelajar tidak memahami 

konsep sebenar kegiatan kokurikulum dan mereka memberi keutamaan kepada bidang 

akademik sahaja. Oleh itu, menjadi tanggungjawab guru sebagai pelaksana kepada 

kegiatan kokurikulum ini untuk memupuk minat pelajar melibatkan diri dalam kegiatan 

kokurikulum dan memastikan mereka boleh menguasai kemahiran interpersonal dan 

intra personal. 

1.3 Pernyataan Masalah 

Kokutikulum adalah aktiviti dan pengalaman yang dijalankan oleh pelajar di luar bilik 

darjah. Kajian ini mengkaji mengenai kemah iran interpersonal dan intrapersonal 

terhadap penglibatan pelajar menengah dalam kegiatan kokutikulum. Menurut 

Crawford et al, (1987) melalui Jaflus (2008) menyatakan terdapat tiga halangan yang 

menyebabkan pelajar kurang berminat melibatkan diri dalam kegiatan ini seperti 

struktur, kemahiran interpersonal dan intrapersonal. Hal ini menyebabkan pengkaji 

ingin meninjau lebih rnendalam mengenai kemahiran interpersonal dan intra personal 

terhadap penglibatan pelajar menengah dalam kegiatan kokutikulum. 

Menurut Aminuddin (2004), kegiatan kokurikulum membolehkan pelajar 

mendapat pengalaman pembelajaran luar bilik darjah dan mempelajari aspek seperti 

nilai, bakat, kepimpinan dan sosial. Namun begitu, pelaksanaan kokunkulum masih 

kurang mendapat sambutan daripada pelajar disebabkan oleh din pelajar itu sendin 

kerana pendedahan yang kurang terhadap faedah melibatkan din dalam kegiatan ini. 

Pendapat ini disokong oleh lim (1991) di mana terdapat pelajar yang tidak mempunyai 

semangat kesukanan kerana beranggapan akademik lebih penting dalam menjamin 

masa depan yang cemerlang. 

Kajian yang dijalankan oleh Ravichanthiran (2007) rnenunjukkan kehadiran 

pelajar di SMK Kamunting, Perak dalam kegiatan kokurikulum kurang rnemuaskan 

berdasarkan statistik pada Jadual 1.1. 

Jaduall.l: Purata Kehadiran Kokurikulum Pelajar SMK Kamunting, 

Perak mengikut unit Kokurikulum Tahun 2006 

Unit Kokurikulum 2006 

Sukan I Perrnainan 47.6% 

Kelab I Persatuan 40.4% 

Unit Beruniform 71.4% 

Sumber: Ravlchanthlran (2007) 

Berdasarkan Jadual 1.1, Kelab I Persatuan dan Unit Beruniform diadakan pada 

han Sabtu manakala Sukan I Permainan diadakan pada hari Rabu. Walaupun Sukan I 
Permainan diadakan pada han Rabu, namun kehadiran pelajar dalam kegiatan 

kokurikulum amat kurang memuaskan. Pelajar yang hadir adalah dalam kalangan 

pasukan sekolah untuk latihan permainan tersebut. Begitu juga dengan kehadiran 

untuk kelab/persatuan yang kurang memuaskan secara keseluruhannya. Kadang-

6 

UMS 
UN IVERSITI MALAYSIA SABAH 



kadang cuma guru penasihat dan ahli jawatan kuasa sahaja yang hadir. Menurut 

RaviChanthiran (2007), hal ini menyebabkan aktiviti yang dirancang tidak dapat 

dilaksanakan. Dalam keadaan ini bukan sahaja guru penasihat tertekan tetapi ahli-ahli 

yang hadir kecewa dan hampa kerana tidak dapat menjalankan aktiviti persatuan. 

Lama kelamaan situasi begini boleh melumpuhkan perjalanan aktiviti kokurikulum di 

sekolah. Justeru itu, perlu satu kajian yang sistematik untuk mengenal pasti sebab

sebab ketidakhadiran pelajar untuk kegiatan kokurikulum dan merangka satu program 

berdasarkan maklum balas dari soal selidik untuk menarik minat pelajar supaya hadir 

dan mengambil bahagian yang aktif dalam kegiatan ini. 

Kajian Runsdell et aI., (2003) menyatakan terdapat tiga faktor utama kekangan 

kepada jantina perempuan dalam kegiatan fizikal yang juga boleh dikategorikan dalam 

kegiatan kokurikulum iaitu faktor persekitaran, sosiologi dan psikologi. Ketiga-tiga 

faktor ini banyak dikaji oleh pengkaji untuk mengkaji faktor kekangan pelajar dalam 

kegiatan kokurikulum ini. Menurut Mohd Jaflus (2008), kurangnya penglibatan pelajar 

dalam kegiatan kokurikulum melibatkan jantina disebabkan oleh pelajar perempuan 

terpaksa menolong ibu bapa mereka di rumah manakala pelajar lelaki pula terpaksa 

membuat kerja sampingan untuk mendapatkan wang saku. Jamili (2009) menyatakan 

perbandingan di antara penyertaan lelaki dan perempuan dalam kegiatan kokurikulum 

ini ialah lelaki dikatakan \ebih cenderung dan kuat berbanding perempuan. Beberapa 

aspek diambil kira dalam menentukan perbandingan ini iaitu dan segi keyakinan, 

kebimbangan dan motivasi. Pemerhatian dijalankan terhadap tingkah laku dan 

mendapati bahawa aspek yang dikaji lebih dipelopori oleh kaum lelaki berbanding 

perempuan. Hal ini menunjukkan bahawa faktor jantina juga mempengaruhi 

penglibatan pelajar dalam kegiatan kokurikulum. Masing-masing rnempunyai alasan 

tersendiri untuk kurang terlibat dalam kegiatan kokurikulum di sekolah. 

Kemahiran intrapersonal dan interpersonal berdasarkan jan tina di mana pelajar 

perempuan kurang pendedahan terhadap kemah iran intrapersonal berbanding lelaki 

melibatkan aspek psikologi seperti bimbang, kurang yakin, kurang selesa dan merasa 

takut melibatkan diri dalam aktiviti fizikal akan dikaji ke dalam kajian ini. Manakala 

kemahiran interpersonal melibatkan aspek sosiologi dan persekitaran seperti kurang 

sokongan positif dan membina, masalah pakaian, larangan agama dan beranggapan 

akademik lebih penting berbanding kegiatan kokurikulum juga akan dikaji ke dalam 

kajian ini. Semua pihak harus sedar termasuklah ibu bapa, rakan dan pelajar itu sendiri 

betapa pentingnya kegiatan kokurikulum ini dijalankan di sekolah kerana kegiatan ini 

menyediakan pelajar untuk mempunyai pengalaman yang berguna apabila mereka 

melanjutkan pelajaran di peringkat yang lebih tinggi dan berada di alam pekerjaan 

kelak. 

Singer (1984) dalam Mohad Anizu dan Siti Salwa (2009) pula menyatakan 

motivasi ekstrinsik ini datang daripada faktor luaran seperti pemberian ganjaran, 

hadiah, hukuman, ugutan, arahan, penghargaan dan pengiktirafan. Menurut Azran 

Effendy (2007), motivasi ekstrinsik seperti sokongan ibu bapa juga rnempengaruhi 

penglibatan pelajar dalam kegiatan kokurikulum kerana terdapat ibu bapa yang 

melarang anak mereka tertibat dalam kegiatan ini kerana lebih mementingkan 

pelajaran mereka. Motivasi ini mempengaruhi penglibatan pelajar kerana sokongan 

dan peneguhan positif boleh meningkatkan penyertaan aktif pelajar dalam kokurikulum 

dan sebaliknya. Kenyataan ini disokong oleh Azizan (2007) iaitu ekstJinsik ini 

mewujudkan keinginan peribadi yang positif atau negatif. 

Namun begitu, sejauh mana hubungan kedua motivasi ini dengan kemahiran 

interpersonal dan intrapersonal terhadap penglibatan pelajar dalam kegiatan 

kokurikulum akan dikaji lebih lanjut. Diharap agar kajian ini dapat membantu pihak 

sekolah menengah untuk meningkatkan penglibatan pelajar dalam kegiatan 

kokurikulum serta boleh menerapkan motivasi intrinsik dan ekstrinsik kepada pelajar 

agar mereka lebih berminat dan termotivasi untuk mengaktifkan diri dalam kegiatan 

ini. Kajian ini akan melihat sejauh mana hubungan kemahiran interpersonal dan 

intra personal temadap penglibatan pelajar dalam kegiatan kokurikulum dan 

mengaitkan kajian ini dengan aspek jantina, motivasi intrinsik dan motivasi ekstrinsik. 

1.4 Tujuan Kajian 

Tujuan kajian ini dijalankan adalah untuk mengenal pasti jika terdapat perbezaan yang 

signifikan penglibatan pelajar menengah dalam kegiatan kokurikulum berdasarkan 

jantina. Kajian ini juga mengkaji korelasi motivasi intrinsik dengan kemahiran 

i ntra personal dan motivasi ekstrinsik dengan kemahiran interpersonal. Kajian ini 

mengkaji kaitan dengan jantina kerana terdapat pengkaji yang menyatakan bahawa 

pelajar lelaki lebih mendominasikan kegiatan kokurikulum berbanding pelajar 

perempuan. Hal ini dinyatakan dalam kajian Jamili (2009) iaitu lelaki lebih cenderung 

dalam kegiatan sukan berbanding perempuan disebabkan beberapa faktor iaitu fizikal, 

fisiologi dan kecergasan. Oleh itu, kajian ini bertujuan mengkaji sejauh mana 

kesahihan penglibatan pelajar lelaki berbanding pelajar perempuan dalam kegiatan 

kokurikulum. 

